
Borgarráð 

Undirritun sáttmála Bandalags frjálsra borga 

Lagt er til að borgarráð samþykki að Reykjavíkurborg undirriti sáttmála Bandalags frjálsra 
borga, Pact of Free Cities, og gangi þar með til liðs við rúmlega 30 borgir í Evrópu (ásamt 
Los Angeles, Taipai, og Taoyuan City) sem hafa frelsi, lýðræði og jafnrétti að leiðarljósi. 

Greinargerð: 

Borgarstjórar höfuðborga hinna svokölluðu Visegrad ríkja (Ungverjalands, Póllands, 
Tékklands og Slóvakíu) komu saman að undirlagi Gergely Karácsony, 
borgarstjóra Búdapest árið 2019 til að standa vörð um lýðræði og vinna gegn 
þjóðernishyggju sem átti þá vaxandi fylgi að fagna á þjóðþingum þessara landa. 

Borgarstjórar Varsjár, Prag, Bratislava og Búdapest undirrituðu sáttmála – Pact of Free 
Cities – þar sem þeir lögðu grunninn að bandalagi borga sem standa fyrir framsækin gildi 
og vilja sporna við uppgangi og ítökum þjóðernishyggju. Í sáttmálanum er lögð áhersla á 
það mikilvæga hlutverk sem borgir heims gegna í að varðveita og vernda lýðræði og opið 
samfélag, og að borgarstjórar séu öflugir talsmenn þess á alþjóðlegum vettvangi. Alls 
hafa 33 borgir undirritað sáttmálann. 

Markmið bandalagsins eru meðal annars að skapa vettvang þar sem hægt er að deila 
reynslu um góðar starfsvenjur í borgarþróun,  hvernig hægt er að auka hagkvæmt 
húsnæði og vinna gegn hamfarahlýnun. Framtíðarsýn sáttmálans er að byggja upp 
tengslanet borgarstjóra sem hafa sömu gildi að leiðarljósi,  og getur beitt sér til að leysa 
brýn málefni í síbreytilegu pólitísku umhverfi.  

Borgarstjóra Reykjavíkurborgar hefur verið boðið að undirrita sáttmálann (sjá fylgiskjal) 
á næsta leiðtogafundi Bandalags frjálsra borga sem haldinn verður í Bratislava 27. maí. 
Ráðgert er að formaður borgarráðs verði staðgengill borgarstjóra á fundinum. 

Einar Þorsteinsson 
borgarstjóri 

Hjálagt: 
Sáttmáli Bandalags frjálsra borga 

